
 

 

Topik: Klasifikasi Akaun dan Persamaan  
Perakaunan 

 

 

Objektif Perakaunan 

 Perakaunan adalah satu sistem. Setiap sistem mempunyai satu set elemen-

elemen bersepadu yang akan berfungsi mengikut tatacara-tatacara tertentu 

supaya objektifnya tercapai. 

 Objektif utama perakaunan terkandung dalam definisinya, iaitu, 

“perakaunan merupakan satu proses penyediaan maklumat kewangan 

perniagaan bagi pengguna-pengguna maklumat kewangan ini membuat 

keputusan yang bernas.” Jadi, output dari proses perakaunan adalah 

maklumat kewangan yang berguna untuk membuat keputusan oleh 

pengguna. 

Aktiviti Awalan Proses Perakaunan 

 Aktiviti awalan dalam proses perakaunan terdiri daripada: 

Mengenal pasti:  

Merujuk kepada aktiviti mengenal pasti dan mengumpul semua urus 

niaga perniagaan yang perlu direkodkan dalam buku perakaunan 

perniagaan. Secara khusunya, aktiviti ini mengumpul semua urus niaga 

dan peristiwa kewangan. 
 

 

Mengukur:  

Menentukan nilai yang perlu direkodkan bagi setiap urus niaga dalam 

buku perakaunan. Aktiviti ini berkaitan dengan pemilihan antara nilai kos 

sejarah, nilai pasaran atau asas peniliaian yang lain.  
 

 

 

 

Objektif dan aktiviti perakaunan 



 

 

Merekod: 

Menggunakan satu sistem perekodan bagi setiap urus niaga perniagaan 

dalam buku perakaunan. Sistem ini dikenal sistem catatan bergu. 
 

 

 

Meringkas: 

Ini adalah satu aktiviti penyimpulan yang dibuat pada akhir sesuatu 

tempoh perakaunan. Aktiviti ini melibatkan tatacara pengiraan 

keuntungan perniagaan melalui akaun untung rugi. 

 

 

Melapor: 

Aktiviti ini diperlukan untuk mencapai objektif perakaunan. Ini merujuk 

kepada penyediaan penyata kewangan untuk tujuan pelaporan kepada 

pengguna. Pelaporan akan dilakukan dalam format yang dianggap paling 

berguna kepada pengguna-penggunanya. 
 

 

 

 

KITARAN PERAKAUNAN 

 Proses perekodan terdiri daripada beberapa aktiviti perekodan urus-urus 

niaga perniagaan secara berurutan yang dilakukan sepanjang satu tempoh 

perakaunan. Aktiviti perekodan berurutan ini dinamakan sebagai Kitaran 

Perakaunan. Aktiviti perekodan ini bermula apabila sesuatu urus niaga 

kewangan berlaku. Aktiviti perekodan dalam kitaran perakaunan: 



 

 

 
 

 Perniagaan yang kecil tidak akan mengikut kitaran perakaunan ini secara 

lengkap. Aktiviti seperti penjurnalan (perekodan di buku catatan pertama) 

mungkin tidak akan diamalkan dalam perniagaan yang kecil. 
 

Peringkat 8 

Catatan penutupan 
Menutup semua akaun-akaun nominal (belanja, hasil, ambilan dan 
untung rugi) dan mengimbangkan semua akaun-akaun nyata (aset, 

liabiliti dan modal) 

Peringkat 7 

Penyata kewangan 
Menyediakan penyata pendapatan dan penyata kedudukan kewangan 

perniagaan pada akhair tempoh perakaunan 

Peringkat 6 

Imbangan duga 
terselaras 

Menyediakan imbangan duga selepas pelarasan bagi tujuan menyemak 
kelengkapan maklumat serta memudahkan penyediaan penyata 

kewangan 

Peringkat 5 

Pelarasan 
Membuat catatan pelarasan pada hari imbangan, iaitu pada hari terakhir 

tempoh perakaunan 

Peringkat 4 

Imbangan duga tak 
selaras 

Menyediakan imbangan duga bagi tujuan menyemak ketepatan merekod 
mengikut sistem catatan bergu. 

Peringkat 3 

Lejar 
Pengeposan ke buku akaun-akaun berkaitan di lejar. Perekodan dibuat 

mengikut sistem catatan bergu 

Peringkat 2 

Buku Catatan 
Pertama 

Merekod urus niaga atau peristiwa dalam buku catatan pertama seperti  
Buku Tunai dan Jurnal  

Peringkat 1 

Dokumen sumber 
Mengenal pasti dan mengumpul dokumen-dokumen urus niaga atau peristiwa 

kewangan yang akan digunakan sebagai sumber maklumat perakaunan 


